
Uchchishtaganesha Kavacham

ઉચ્છિષ્ટગણેશકવચમ્

અથ શ્રીઉચ્છિષ્ટગણેશકવચં પ્રારમ્ભઃ
દેવ્યુવાચ -

દેવદેવ જગન્નાથ સૃષ્ટિસ્થિતિલયાત્મક ।
વિના ધ્યાનં વિના મન્ત્રં વિના હોમં વિના જપમ્॥ ૧॥
યેન સ્મરણમાત્રેણ લભ્યતે ચાશુ ચિન્તિતમ્ ।
તદેવ શ્રોતુમિચ્છામિ કથયસ્વ જગત્પ્રભો॥ ૨॥
ઈશ્વર ઉવાચ -

શ્રુણુ દેવી પ્રવક્ષ્યામિ ગુહ્યાદ્ગુહ્યતરં મહત્ ।
ઉચ્છિષ્ટગણનાથસ્ય કવચં સર્વસિદ્ધિદમ્॥ ૩॥
અલ્પાયાસૈર્વિના   કષ્ટૈર્જપમાત્રેણ સિદ્ધિદમ્ ।
એકાન્તે નિર્જનેઽરણ્યે ગહ્વરે ચ રણાઙ્ગણે ॥ ૪॥
સિન્ધુતીરે ચ ગઙ્ગાયાઃ  કૂલે વૃક્ષતલે જલે ।
સર્વદેવાલયે તીર્થે લબ્ધ્વા સમ્યગ્જપં ચરેત્॥ ૫॥
સ્નાનશૌચાદિકં નાસ્તિ નાસ્તિ નિર્વંધનં પ્રિયે ।
દારિદ્ર્યાન્તકરં શીઘ્રં સર્વતત્ત્વં જનપ્રિયે॥ ૬॥
સહસ્રશપથં કૃત્વા  યદિ સ્નેહોઽસ્તિ માં પ્રતિ ।
નિન્દકાય કુશિષ્યાય  ખલાય કુટિલાય ચ॥ ૭॥
દુષ્ટાય પરશિષ્યાય ઘાતકાય શઠાય ચ ।
વઞ્ચકાય વરઘ્નાય બ્રાહ્મણીગમનાય ચ॥ ૮॥
અશક્તાય ચ ક્રૂરાય ગુરૂદ્રોહરતાય ચ ।
ન દાતવ્યં ન દાતવ્યં ન દાતવ્યં કદાચન॥ ૯॥
ગુરૂભક્તાય દાતવ્યં સચ્છિષ્યાય વિશેષતઃ ।

ઉચ્છિષ્ટગણેશકવચમ્

તેષાં સિધ્યન્તિ શીઘ્રેણ હ્યન્યથા ન ચ સિધ્યતિ॥ ૧૦॥
ગુરૂસન્તુષ્ટિમાત્રેણ કલૌ પ્રત્યક્ષસિદ્ધિદમ્ ।
દેહોચ્છિષ્ટૈઃ પ્રજપ્તવ્યં તથોચ્છિષ્ટૈર્મહામનુઃ॥ ૧૧॥
આકાશે ચ ફલં પ્રાપ્તં નાન્યથા વચનં મમ ।
એષા રાજવતી વિદ્યા વિના પુણ્યં ન લભ્યતે॥ ૧૨॥
અથ વક્ષ્યામિ દેવેશિ કવચં મન્ત્રપૂર્વકમ્ ।
યેન વિજ્ઞાતમાત્રેણ રાજભોગફલપ્રદમ્॥ ૧૩॥
ઋષિર્મે ગણકઃ પાતુ શિરસિ ચ નિરન્તરમ્ ।
ત્રાહિ માં દેવિ ગાયત્રીછન્દો ઋષિઃ સદા મુખે॥ ૧૪॥
હૃદયે પાતુ માં નિત્યમુચ્છિષ્ટગણદેવતા ।
ગુહ્યે રક્ષતુ તદ્બીજં સ્વાહા શક્તિશ્ચ પાદયોઃ॥ ૧૫॥
કામકીલકસર્વાઙ્ગે  વિનિયોગશ્ચ સર્વદા ।
પાર્શ્વર્દ્વયે સદા પાતુ સ્વશક્તિં  ગણનાયકઃ॥ ૧૬॥
શિખાયાં પાતુ તદ્બીજં ભ્રૂમધ્યે તારબીજકમ્ ।
હસ્તિવક્ત્રશ્ચ શિરસી લમ્બોદરો લલાટકે ॥ ૧૭॥
ઉચ્છિષ્ટો નેત્રયોઃ પાતુ કર્ણૌ પાતુ મહાત્મને ।
પાશાઙ્કુશમહાબીજં નાસિકાયાં ચ રક્ષતુ॥ ૧૮॥
ભૂતીશ્વરઃ પરઃ પાતુ આસ્યં જિહ્વાં સ્વયંવપુઃ ।
તદ્બીજં પાતુ માં નિત્યં ગ્રીવાયાં કણ્ઠદેશકે ॥ ૧૯॥
ગંબીજં ચ તથા રક્ષેત્તથા ત્વગ્રે ચ પૃષ્ઠકે ।
સર્વકામશ્ચ હૃત્પાતુ પાતુ માં ચ કરદ્વયે॥ ૨૦॥
ઉચ્છિષ્ટાય ચ હૃદયે વહ્નિબીજં તથોદરે ।
માયાબીજં તથા કટ્યાં દ્વાવૂરૂ સિદ્ધિદાયકઃ॥ ૨૧॥
જઙ્ઘાયાં  ગણનાથશ્ચ પાદૌ પાતુ વિનાયકઃ ।
શિરસઃ પાદપર્યન્તમુચ્છિષ્ટગણનાયકઃ॥ ૨૨॥
આપાદમસ્તકાન્તં ચ ઉમાપુત્રશ્ચ પાતુ મામ્ ।
દિશોઽષ્ટૌ ચ તથાકાશે પાતાલે વિદિશાષ્ટકે ॥ ૨૩॥

અહર્નિશં   ચ માં પાતુ મદચઞ્ચલલોચનઃ ।
જલેઽનલે ચ સઙ્ગ્રામે  દુષ્ટકારાગૃહે વને॥ ૨૪॥
રાજદ્વારે ઘોરપથે પાતુ માં ગણનાયકઃ ।
ઇદં તુ કવચં ગુહ્યં મમ વક્ત્રાદ્વિનિર્ગતમ્ ॥ ૨૫॥
ત્રૈલૌક્યે સતતં પાતુ દ્વિભુજશ્ચ ચતુર્ભુજઃ ।
બાહ્યમભ્યન્તરં પાતુ સિદ્ધિબુદ્ધિર્વિનાયકઃ  ॥ ૨૬॥
સર્વસિદ્ધિપ્રદં દેવિ કવચમૃદ્ધિસિદ્ધિદમ્ ।
એકાન્તે પ્રજપેન્મન્ત્રં કવચં યુક્તિસંયુતમ્॥ ૨૭॥
ઇદં રહસ્યં કવચમુચ્છિષ્ટગણનાયકમ્ ।
સર્વવર્મસુ દેવેશિ ઇદં કવચનાયકમ્॥ ૨૮॥
એતત્કવચમાહાત્મ્યં વર્ણિતું   નૈવ શક્યતે ।
ધર્માર્થકામમોક્ષં ચ નાનાફલપ્રદં નૃણામ્॥ ૨૯॥
શિવપુત્રઃ સદા પાતુ પાતુ માં સુરાર્ચિતઃ   ।
ગજાનનઃ સદા પાતુ ગણરાજશ્ચ પાતુ મામ્॥ ૩૦॥
સદા શક્તિરતઃ પાતુ પાતુ માં કામવિહ્વલઃ ।
સર્વાભરણભૂષાઢયઃ પાતુ માં સિન્દૂરાર્ચિતઃ  ॥ ૩૧॥
પઞ્ચમોદકરઃ પાતુ પાતુ માં પાર્વતીસુતઃ ।
પાશાઙ્કુશધરઃ પાતુ પાતુ માં ચ ધનેશ્વરઃ॥ ૩૨॥
ગદાધરઃ સદા પાતુ પાતુ માં કામમોહિતઃ ।
નગ્નનારીરતઃ પાતુ પાતુ માં ચ ગણેશ્વરઃ॥ ૩૩॥
અક્ષયં વરદઃ પાતુ શક્તિયુક્તિઃ સદાઽવતુ ।
ભાલચન્દ્રઃ સદા પાતુ નાનારત્નવિભૂષિતઃ॥ ૩૪॥
ઉચ્છિષ્ટગણનાથશ્ચ મદાઘૂર્ણિતલોચનઃ   ।
નારીયોનિરસાસ્વાદઃ પાતુ માં ગજકર્ણકઃ॥ ૩૫॥
પ્રસન્નવદનઃ પાતુ પાતુ માં ભગવલ્લભઃ ।
જટાધરઃ સદા પાતુ પાતુ માં ચ કિરીટિકઃ॥ ૩૬॥
પદ્માસનાસ્થિતઃ પાતુ રક્તવર્ણશ્ચ પાતુ મામ્ ।
નગ્નસામમદોન્મત્તઃ પાતુ માં ગણદૈવતઃ॥ ૩૭॥

વામાઙ્ગે  સુન્દરીયુક્તઃ પાતુ માં મન્મથપ્રભુઃ ।
ક્ષેત્રપઃ પિશિતં પાતુ પાતુ માં શ્રુતિપાઠકઃ॥ ૩૮॥
ભૂષણાઢ્યસ્તુ માં પાતુ નાનાભોગસમન્વિતઃ ।
સ્મિતાનનઃ સદા પાતુ શ્રીગણેશકુલાન્વિતઃ॥ ૩૯॥
શ્રીરક્તચન્દનમયઃ સુલક્ષણગણેશ્વરઃ ।
શ્વેતાર્કગણનાથશ્ચ હરિદ્રાગણનાયકઃ॥ ૪૦॥
પારભદ્રગણેશશ્ચ પાતુ સપ્તગણેશ્વરઃ ।
પ્રવાલકગણાધ્યક્ષો ગજદન્તો ગણેશ્વરઃ॥ ૪૧॥
હરબીજગણેશશ્ચ ભદ્રાક્ષગણનાયકઃ ।
દિવ્યૌષધિસમુદ્ભૂતો ગણેશાશ્ચિન્તિતપ્રદઃ॥ ૪૨॥
લવણસ્ય ગણાધ્યક્ષો મૃત્તિકાગણનાયકઃ ।
તણ્ડુલાક્ષગણાધ્યક્ષો ગોમયશ્ચ ગણેશ્ચરઃ॥ ૪૩॥
સ્ફટિકાક્ષગણાધ્યક્ષો રુદ્રાક્ષગણદૈવતઃ ।
નવરત્નગણેશશ્ચ આદિદેવો ગણેશ્વરઃ॥ ૪૪॥
પઞ્ચાનનશ્ચતુર્વક્ત્રઃ ષડાનનગણેશ્વરઃ ।
મયૂરવાહનઃ પાતુ પાતુ માં મૂષકાસનઃ॥ ૪૫॥
પાતુ માં દેવદેવેશઃ પાતુ મામૃષિપૂજિતઃ ।
પાતુ માં સર્વદા દેવો દેવદાનવપૂજિતઃ॥ ૪૬॥
ત્રૈલોક્યપૂજિતો દેવઃ પાતુ માં ચ વિભુઃ પ્રભુઃ ।
રઙ્ગસ્થં  ચ સદા પાતુ સાગરસ્થં સદાઽવતુ॥ ૪૭॥
ભૂમિસ્થં ચ સદા પાતુ પાતલસ્થં ચ પાતુ મામ્ ।
અન્તરિક્ષે સદા પાતુ આકાશસ્થં સદાઽવતુ॥ ૪૮॥
ચતુષ્પથે સદા પાતુ ત્રિપથસ્થં ચ પાતુ મામ્ ।
બિલ્વસ્થં ચ વનસ્થં ચ પાતુ માં સર્વતસ્તનમ્॥ ૪૯॥
રાજદ્વારસ્થિતં પાતુ પાતુ માં શીઘ્રસિદ્ધિદઃ ।
ભવાનીપૂજિતઃ પાતુ બ્રહ્માવિષ્ણુશિવાર્ચિતઃ  ॥ ૫૦॥
ઇદં તુ કવચં દેવિ પઠનાત્સર્વસિદ્ધિદમ્ ।
ઉચ્છિષ્ટગણનાથસ્ય સમન્ત્રં કવચં પરમ્॥ ૫૧॥

સ્મરણાદ્ભૂપતિત્વં ચ લભતે સાઙ્ગતાં  ધ્રૂવમ્ । સ્મરણાદ્ભૂભુજત્વં
વાચઃ સિદ્ધિકરં શીઘ્રં પરસૈન્યવિદારણમ્॥ ૫૨॥
પ્રાતર્મધ્યાહ્નસાયાહ્ને દિવા રાત્રૌ પઠેન્નરઃ ।
ચતુર્થ્યાં દિવસે રાત્રૌ પૂજને માનદાયકમ્॥ ૫૩॥
સર્વસૌભાગ્યદં શીઘ્રં દારિદ્ર્યાર્ણવઘાતકમ્ ।
સુદારસુપ્રજાસૌખ્યં સર્વસિદ્ધિકરં નૃણામ્॥ ૫૪॥
જલેઽથવાઽનલેઽરણ્યે સિન્ધુતીરે સરિત્તટે ।
સ્મશાને દૂરદેશે ચ રણે પર્વતગહ્વરે॥ ૫૫॥
રાજદ્વારે ભયે ઘોરે નિર્ભયો જાયતે ધ્રુવમ્ ।
સાગરે ચ મહાશીતે દુર્ભિક્ષે   દુષ્ટસઙ્કટે॥ ૫૬॥
ભૂતપ્રેતપિશાચાદિયક્ષરાક્ષસજે ભયે ।
રાક્ષસીયક્ષિણીક્રૂરાશાકિનીડાકીનીગણાઃ॥ ૫૭॥
રાજમૃત્યુહરં દેવિ કવચં કામધેનુવત્ ।
અનન્તફલદં દેવિ સતિ મોક્ષં ચ પાર્વતિ॥ ૫૮॥
કવચેન વિના મન્ત્રં યો જપેદ્ગણનાયકમ્ ।
ઇહ જન્માનિ પાપિષ્ઠો જન્માન્તે મૂષકો ભવેત્॥ ૫૯॥
ઇતિ પરમરહસ્યં દેવદેવાર્ચનં ચ
કવચપરમદિવ્યં પાર્વતી પુત્રરૂપમ્ ।
પઠતિ પરમભોગૈશ્વર્યમોક્ષપ્રદં ચ
લભતિ સકલસૌખ્યં શક્તિપુત્રપ્રસાદાત્॥ ૬૦॥
var

(ઇતિ પરમરહસ્યંદેવદેવાર્ચિતસ્ય  -

કવચમુદિતમેતત્પાર્વતીશેન દેવ્યૈ
પઠતિ સ લભ્યતે વૈભક્તિતો ભક્તવર્યઃ
પ્રચુરસકલસૌખ્યં શક્તિપુત્રપ્રસાદાત્॥)

॥ ઇતિ શ્રીરુદ્રયામલતન્ત્રે ઉમામહેશ્વરસંવાદે
શ્રીમદુચ્છિષ્ટગણેશકવચં સમાપ્તમ્॥

